
ГІСТАРЫЧНЫ

ся ў 1960 ^  Ін-це> мдвазнаўства імя 
Я куба Коласа ДМ Беларусі пад кі- 
раўніцтвам А.І.Жураўскага. Апуб- 
лікавана 30 выпускаў «Гістарычна- 
га слоўніка беларускай мовы», у які 
ўключана старабел. лексіка 14—18 ст. 
Тыповы слоўнікавы артыкул скла- 
даецца з загаловачнага слова, гра- 
матычных памет, дэфініцыі, іл. з 
указанием крыніц, прыводзяцца 
фразеалагічныя і ўстойлівыя словаз- 
лучэнні (Приставит [...] П р й с т а -  
в и т и  ш а п к у  — прысягнуць [...]), 
падаюцца супастаўляльныя (Овочъ 
[...]. Параўн. овощь, овоцъ) і адсы- 
лачныя (Астролокгь гл. астрологь) 
паметы.

Літ:. Ж у р а в с к и й  А.И. О подго­
товке словаря старого белорусского язы­
ка / /  Вопросы языкознания. 1963. № 4; 
П а л я ш ч у к  Н. Слоўнік мовы нашай 
спадчыны / /  Роднае слова. 2010. № 8.

Д.В.Дзятко.

ГІСТАРЙЧНЫ ФІЛЬМ, жанрава- 
тэматычны феномен кінамастацтва, 
прысвечаны гіст. падзеям і дзеячам, 
сацыяльна значным з’явам у гісто- 
рыі грамадства. Г.ф. уключае таксама 
адлюстраванне нядаўніх падзей, гіст. 
сэнс якіх прызнаны сучаснікамі. Ат- 
рыбутыўнымі прыкметамі Г.ф. з’яў- 
ляюцца «гістарычная падзея» (факт, 
з’ява мінулага, уключаная ў фабулу 
кінастужкі), «гістарычны персанаж» 
(герой фільма, які можа мець пра- 
татып у гісторыі ці ўвасабляць рысы 
чалавека пэўнай эпохі), «гістарыч- 
ны час» (ход і ўзаемасувязь падзей), 
«гістарычная прастора» (тапаграфія 
падзей фільма). Выяўленне іх спе- 
цыфічнага пераўтварэння ў разнавід- 
насцях Г.ф. мае прынцыповае зна- 
чэнне для мастацтвазнаўчага аналізу 
фільма. Эвалюцыя Г.ф. абумоўлена 
развіццём гіст. і сац.-паліт. погля- 
даў Перыяды яго ўздыму звязаны з 
узмацненнем сац. канфліктаў, рос­
там нац. самасвядомасці. Першы 
этап эвалюцыі (1920—80-я гг.) ха- 
рактарызуецца ўвасабленнем кано- 
наў «чыстых жанраў» (меладрама, ге- 
роіка-прыгодніцкі фільм) у ігравых 
кінастужках «Лясная быль» (1926,

Да арт. Гістарычны фільм. Кадр з фільма 
«Анастасія Слуцкая».

рэж. Ю.Тарыч), «Кастусь Каліноў- 
скі» (1927, рэж. У.Гардзін), «Я, Фран- 
цыск Скарына...» (1969, рэж. Б.Сця- 
панаў), «Магіла льва» (1971, рэж. 
В.Рубінчык). Выключэнне ў гэты пе- 
рыяд складае фільм «Паручнік Кі- 
жэ» (1933, рэж. А.Файнцымер), зня- 
ты ў рэдкім жанры трагіфарсу. Другі 
этап эвалюцыі Г.ф. (1990—2000-я 
гг.) характарызуецца працэсам між- 
жанравага сінтэзу меладрамы, геро- 
іка-прыгодніцкага фільма і псіхал. 
драмы: «Крыж міласэрнасці» (1991), 
«Раман імператара (палацавая хро- 
ніка)» (1993, рэж. абодвух Д.Ніжні- 
коўская), «Пракляты ўтульны дом» 
(1998, рэж. У.Арлоў), «Анастасія 
Слуцкая» (2003, рэж. Ю.Ялхоў). У 
параўнанні з папярэднім этапам у кі- 
настужках канца 20 — пач. 21 ст. па- 
шыраеццахраналагічны ахоп гіст. па­
дзей. Неад’емнай характарыстыкай 
сучасных Г.ф. стала аднаўленне гіст. 
падзей у іх рэальным асяроддзі, што 
забяспечвае стварэнне своеасабліва- 
га калідора часу, праз які ажыццяў- 
ляецца сувязь мінулага і сучаснасці. 
Натуральная гіст. прастора дазваляе 
стварыць болып рэалістычны вобраз 
гіст. персанажа. Выкарыстанне адпа-

веднага рэквізіту і рарытэтаў (зброя, 
вопратка), гіст. рэканструкцыя ін- 
тэр’ераў, стылізацыя касцюма сталі 
абавязковымі ўласцівасцямі Г.ф.

Літ.\ Н я ч а й В. Гісторыя ў вобразах. 
На беларускім экране — мінуўшчына / /  
Роднае слова. 1996. № 3; Я е ж. Гісторыя 
на экране: міфы, легенды, праўда / /  Мас- 
тацтва. 1999. № 7; Гісторыяісінамастацтва 
Беларусі. Т. 1—4. Мінск, 2СЛ) 1 —04.

\  ]  А.М.Шаройка.

ГІСТАРЬІЧНЫЯ ЗМЁНЫ ГУКАЎ,
змены гукаў, якія з’яўляюцца выні- 
кам гукавых пераўтварэнняў мінулых 
эпох і не абумоўлены заканамернас- 
цямі сучаснай мовы. Г.з.г. звязаны з 
падзеннем рэдукаваных і насавых га- 
лосных, палаталізацыяй [г], [к], [х], 
спалучэннямі зычных з Ц] і інш. Да 
найб. пашыраных змен зычных ад- 
носяцца: чаргаванні заднеязычных 
[г], [к], [х] з шыпячымі [ж], [ч], [ш] і 
свісцячымі [з’], [ц’], [с’] («дарога — 
дарожка», «рука — ручны», «страх — 
страшыць»; «нага — назе», «рука — ру- 
цэ», «свякруха — свякрусе»); губных 
са спалучэннем губнога з [л’] («лю- 
біць — люблю», «купіць — куплю», 
«лавіць — лаўлю»); свісцячых [з], [с] з 
шыпячымі [ж], [ш] («казаць — кажу», 
«пісаць — пішу»); зубных [д], [т] з шы- 
пячымі [ж], [дж] і [ч] («хада — хаджу», 
«свет — свячу»); [л] з [ў] («карміла — 
карміў», «казала — казаў»). Для бел. 
мовы характэрны і гіст. змены галос- 
ных гукаў: [э] — [о] — [а] («плесці — 
плот — пляту», «везці — воз — вязу»); 
[э] — [а] («лезці — лазіць», «рэзаць — 
зразаць»); [э] — [і] — [о] — нуль гу- 
ка («церці — заціраць — цёр — тру»); 
[о] — [ы] («кроў — крывавы»; «глот­
ка — глыток»); [у] — [ы] («слухаць — 
слых», «дух — дыхаць»); [а] — [у] («вя- 
заць — вузел», «каваць — кую») і інш.

Літ.\ Я н к о ў с к і  Ф.М. Гістарычная 
граматыка беларускай мовы. Мінск, 1989; 
Р у с а к  В.П. Марфаналогія сучаснай бе­
ларускай літаратурнай мовы. Мінск, 2003.

Д.В.Дзятко.

ГІСТАРЫЧНЫЯ ПЁСНІ, жанр 
фальклору, які па-свойму адлюс- 
троўвае важныя падзеі ў гісторыі на­
рода і іх удзельнікаў З ’явіліся ў часы

ГІСТАРЫЧНЫЯ

ўтварэння класаў і дзяржавы, фармі- 
равання рус., укр. і бел. народнасцей. 
Апяваюць гіст. мінулае народа, яго 
сац. становішча, гераічную барацьбу 
з іншаземнымі захопнікамі. У адной 
з ранніх Г.п., запісаных у Беларусі, 
«Вох вы, людзі старыя...» расказваец- 
ца пра вяселле Івана Грознага, пыш- 
нае ўбранне, урачыстае застолле, 
прысутнасць на ім пачэсных гасцей і 
князёў. Разам з тым песня мела глы- 
бейшы ідэйны змест — услаўляла 
меншага з двух братоў як абаронцу 
зямлі. Вял. колькасць Г.п. раскрывае 
гора і жахі крымска-татарскіх набе- 
гаў: «Падымалісь чорны хмары, / /  
Прыходзілі злы татары, пад Крыча- 
вам сталі. / /  Запалілі стары Крычаў, 
канцы запылалі...». Тэма барацьбы 
бел., рус. і ўкр. народаў з польск.-ка- 
таліцкай экспансіяй увасобілася ў 
песнях: «Із-за Слуцка, із-за Клецка», 
«Ой, у горадзе Магілёве дымам па- 
цягнула», «Ой, калі б, калі...». У мно- 
гіх Г.п., прысвечаных падзеям вайны 
1812, асуджаецца рабаўніцтва захоп- 
нікаў, адчуваецца гатоўнасць народа 
абараняць родную зямлю («А ў два- 
наццатым гаду», «Разароная дарож- 
ка», «Маць Расея, маці Расея»). У Г.п. 
адбіліся розныя фрагменты гісторыі: 
падаўленне паўстання ў Полыпчы, 
Беларусі і Літве (1831), Крымская 
вайна (1853—56), руска-турэцкая 
вайна (1877—78), матывы сялян- 
скай вольніцы. 3 канкрэтнымі гіст. 
абставінамі звязана частка рэкруц- 
кіх і салдацкіх песень, якія ўзніклі ў 
канцы 18 — пач. 19 ст. як сац. пратэст 
супраць трагічнага лёсу навабран- 
ца ў рэкруты. Песні Вял. Айч. вай­
ны раскрываюць маральныя якас- 
ці людзей у барацьбе з захопнікамі, 
баявыя аперацыі партызан, услаў- 
ляюць перамогу народа над фашыз- 
мам. Г.п. маюць важнае пазнаваўчае і 
выхаваўчае значэнне для падрастаю- 
чага пакалення, вучаць любіць сваю 
Радзіму, ставіць грамадскія інтарэсы 
вышэй за асабістыя. Нягледзячы на 
некаторыя анахранізмы, Г.п. даюць у 
Цэлым аб’ектыўную ацэнку гіст. па- 
Дзей і асоб; з’яўляюцца неацэнным

скарбам для асэнсавання гіст. міну- 
лага народа.

Літ.\ Беларуская народная вуснапаэ- 
тычная творчасць. Мінск, 1967; Беларус- 
кі фальклор Вялікай Айчыннгій вайны. 
Мінск, 1961; К а б а ш н і к а ' у  К.П. На- 
рысы па беларускаму фальклору. Мінск, 
1963. I /А.М.Аляхновіч.

ГІСТАРЬІЧНЫЯ ТАВАРЬІСТВЫ,
назва добраахвотных аб’яднанняў 
гісторыкаў, краязнаўцаў, выклад- 
чыкаў, настаўнікаў, студэнтаў і вуч- 
няў, усіх аматараў гістарычных ведаў. 
Дзейнічаюць пад рознымі назвамі — 
аб’яднанні, асацыяцыі, згуртаван- 
ні, гурткі, камісіі, к-ты і інш. Дасле- 
дуюць нац. і рэгіянальную гісторыю, 
збіраюць і публікуюць дакум. крыні- 
цы, археал. і інш. матэрыяльныя ар- 
тэфакты, мемуары, вядуць падрых- 
тоўку і выданне навук. прац (у т.л. 
па пытаннях метадалогіі і методыкі 
выкладання гісторыі і крыніцазнаў- 
ства), папулярызуюць гіст. веды па 
розных галінах навукі, тэхнікі і інш. 
Нац. Г.т. з’яўляюцца каардынуючымі 
цэнтрамі ў адносінах да мясц., прад- 
стаўлены ў розных міжнар. і міжнац. 
арг-цыях. Першае вядомае Г.т. ба- 
ландыстаў (езуіцкае) засн. ў 1630 у 
г. Антверпен (Бельгія). 3 1926 дзей- 
нічае Міжнар. к-т гісторыкаў, які 
аб’ядноўвае многія нац. арг-цыі. У 
Рас. імперыі найб. значныя Г.т. дзей- 
нічалі ў Адэсе, Архангельску, Мас- 
кве, Пецярбургу і інш.

У Беларусі першае нефармальнае 
аб’яднанне аматараў гісторыі ўзнік- 
ла ў 1803 пры Віленскім ун-це. Сярод 
яго членаў былі гісторыкі І.С.Анацэ- 
віч, М.К.Баброўскі, І.М.Даніловіч і 
інш. Спробы вывучэння ўсеагульнай 
і мясц. гісторыі і культуры рабілі фі- 
ламаты і філарэты. Закрыццё Вілен- 
скага ун-та ў 1832 адмоўна адбілася 
на вывучэнні гісторыі Беларусі, і да 
2-й пал. 19 ст. пытанне вывучэння 
яе гісторыі амаль не ўзнімалася. Вял. 
значэнне мела стварэнне Віленскай 
археал. камісіі (1859—65), архіваў і 
музеяў у Вільні, Віцебску, Горках, 
Гродне, Мінску, Полацку, Паставах і 
інш. У пач. 20 ст. ў Беларусі дзейні-

чалі Мінскі царк. гістордэіка-архіўны 
к-т, Т-ва вывучэння белГкрак^(з 1913 
Т-ва вывучэння Магілёўскан губ.}, 
Віцебская вучоная аряіўная камісій, 
Мінскае т-ва аматараў пры&одазнаў- 
ства, этнаграфіі і археалргіі, Віцеб- 
скае царк. гісторыка-Архіўнае т-ва, 
Віленскае т-ва сяброў навук і інш. 3 
імі супрацоўнічалі прафес. гісторы- 
кі, краязнаўцы, святары, выкладчы- 
кі, настаўнікі, навучэнцы, аматары 
гісторыі. Пасля 1917 вывучэнне гіс- 
торыі і краязнаўства ў Беларусі на- 
было новы кірунак, падпарадкава- 
ны ідэалагічным мэтам, рашэнням 
дзярж. органаў, з’ездаў, інш. органаў 
кіруючай партыі балыпавікоў. У Ма- 
гілёве ў 1918—23 існаваў бел. вучнёў- 
скі гурток «Асвета». У 1919 пры Мін- 
скім пед. ін-це ўзнікла Т-ва гісторыі 
і старажытнасцей, якое ў 1921 арга- 
нізавала раскопкі курганоў у Заслаўі. 
У 1924—32 працавала Віцебскае ак- 
руговае т-ва краязнаўства. Вывучэн- 
нем гісторыі, краязнаўства займаўся 
Ін-т бел. культуры (з 1923 у ім дзейні- 
чала Цэнтр. бюро краязнаўства, якое 
з 1925 выдавала час. «Наш край»). У 
1927—33 працавала Т-ва гісторыкаў- 
марксістаў. Многія Г.т. мелі свае фі- 
ліялы ў акругах і раёнах, дзейнічалі 
аддз. ўсесаюзных грамадскіх аб’яд- 
нанняў. Праводзіліся з’езды, навук. 
канферэнцыі, рэцэнзаваліся гіст. ра­
боты, падручнікі, праграмы і інш. 3 
2-й пал. 1930-х гг. многія Г.т. спынілі 
сваю дзейнасць, іх кіраўнікі і актыў- 
ныя члены былі рэпрэсіраваны. На­
вук.-даследчая праца сканцэнтроў- 
валася ў асн. у архівах, музеях, інш. 
дзярж. установах, набывала пры- 
кладны характар.

У Зах. Беларусі ў 1920—30-я гг. 
вывучэнне гісторыі і культуры Бе- 
ларусі вялі Віленскі ўн-т, Т-ва бел. 
школы, Бел. навук. т-ва, Бел. музей 
у Вільні, музеі ў Ваўкавыску, Грод­
не, Навагрудку, Слоніме; дзейніча- 
ла таксама Асветнае т-ва беларусаў 
у Варшаве (1936—39). У 1950-я -1 -й  
пал. 1960-х гг. прапаганду гіст. ведаў 
вяло створанае ў 1947 Т-ва па распаў- 
сюджванні паліт. і навук. ведаў Бе-

